



                                                                                                                                                                                                                                                                                                                                                                                                                                                                                                                                                                                                                                                                                                                                     
ԱՄՓՈՓԱԹԵՐԹ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔՐԵԱԿԱՏԱՐՈՂԱԿԱՆ ՕՐԵՆՍԳՐՔՈՒՄ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՕՐԵՆՔԻ ՆԱԽԱԳԾԻ
       
	1. ՀՀ պաշտպանության նախարարություն
	28.12.2023

	
	N ՊՆ/510/8930-2023  

	Դիտողություններ և առաջարկություններ չկան:
	

	2. Ներքին գործերի նախարարություն
	11.01.2024

	
	N 43/21/3408-24

	Դիտողություններ և առաջարկություններ չկան:
	

	3. Աշխատանքի և սոցիալական հարցերի նախարարություն
	05.01.2024

	
	N  ՆՄ/ԳԽ-2/309-2024

	Դիտողություններ և առաջարկություններ չկան:
	


	4. Ֆինանսների նախարարություն
	15.01.2024

	
	N 01/11-4/282-2024

	Դիտողություններ և առաջարկություններ չկան:
	

	5. Գլխավոր դատախազություն
	11.01.2024

	
	N 02/20.4/461-2024

	Նախագծով նախատեսվում է ՀՀ քրեակատարողական օրենսգրքի 57-րդ հոդվածը լրացնել 4-րդ մասով՝ հետևյալ բովանդակությամբ.
«Հիվանդանոցային պայմաններում բժշկական օգնության և սպասարկման կարիք ունեցող դատապարտյալները տեղափոխվում են բուժական քրեակատարողական հիմնարկ: Բուժական քրեակատարողական հիմնարկում դատապարտյալը պահվում է սույն օրենսգրքով և իրավական այլ ակտերով միջին անվտանգային գոտու խիստ պայմանների համար նախատեսված պայմաններում: Բուժական քրեակատարողական հիմնարկում դատապարտյալին պահելու պայմանների առանձնահատկությունները սահմանվում են քրեակատարողական հիմնարկների ներքին կանոնակարգով:
ՀՀ գործող քրեակատարողական օրենսգրքի ընդունման հիմնավորումների համատեքստում դիտարկելով առաջարկվող փոփոխության անհրաժեշտությունը՝ գտնում ենք, որ այն չի բխում ինչպես օրենսգրքի ընդունման հիմնավորումների ընդհանուր տրամաբանությունից, այնպես էլ անմիջական հակասության մեջ է գտնվում ՀՀ քրեակատարողական օրենսգրքի 18-րդ գլխով սահմանված՝ քրեակատարողական հիմնարկներում դատապարտյալների բժշկական օգնությունը և սպասարկումը սահմանող նորմերի հետ:
Մասնավորապես. 
ՀՀ քրեակատարողական օրենսգրքի 91-րդ հոդվածի համաձայն՝ 
1. Քրեակատարողական հիմնարկներում դատապարտյալների բժշկական օգնությունը և սպասարկումն իրականացնում է Քրեակատարողական ծառայությունից անկախ գործող մասնագիտացված կազմակերպությունը:
2. Բժշկական օգնությունը և սպասարկումը մատուցում է մասնագիտացված կազմակերպությունը այն բժշկական օգնության և սպասարկման տեսակների շրջանակներում, որոնք իրականացնելու համար մասնագիտացված կազմակերպությունն օրենքով սահմանված կարգով ստացել է լիցենզիա: Բժշկական օգնության և սպասարկման այն տեսակները, որոնց համար մասնագիտացված կազմակերպությունը չի ստացել համապատասխան լիցենզիա, տրամադրում են օրենքով սահմանված կարգով լիցենզավորված բժշկական օգնություն և սպասարկում իրականացնող առողջապահական մարմինների բուժական հիմնարկները:
3. Դատապարտյալների արտահիվանդանոցային և հիվանդանոցային պայմաններում բժշկական օգնությունը և սպասարկումն իրականացնում են մասնագիտացված կազմակերպության՝ քրեակատարողական հիմնարկներում տեղակայված՝ համապատասխան լիցենզիա ունեցող բժշկական ստորաբաժանումները, ինչպես նաև Հայաստանի Հանրապետության օրենսդրությամբ նախատեսված դեպքերում՝ լիցենզավորված բժշկական օգնություն և սպասարկում իրականացնող առողջապահական մարմինների բուժական հիմնարկները:
Վերոշարադրյալ իրավանորմերի վերլուծությունից տեսանելի է, որ ՀՀ արդարադատության նախարարության քրեակատարողական հիմնարկներում դատապարտյալների բժշկական օգնությունը և սպասարկումն իրականացնում է քրեակատարողական ծառայությունից անկախ գործող մասնագիտացված կազմակերպությունը, որը ներկայումս գործում է ՀՀ առողջապահության նախարարության գերատեսչական ենթակայության ներքո, այն է՝ «Քրեակատարողական բժշկության կենտրոն» պետական ոչ առևտրային կազմակերպությունը (այսուհետ՝ ՊՈԱԿ)՝ իրավաբանական անձի կարգավիճակով:
Բացի այդ, առկա իրավակարգավորումների համաձայն՝ դատապարտյալների արտահիվանդանոցային և հիվանդանոցային պայմաններում բժշկական օգնությունը և սպասարկումն իրականացնում են մասնագիտացված կազմակերպության՝ քրեակատարողական հիմնարկներում տեղակայված՝ համապատասխան լիցենզիա ունեցող բժշկական ստորաբաժանումները, ինչպես նաև Հայաստանի Հանրապետության օրենսդրությամբ նախատեսված դեպքերում՝ լիցենզավորված բժշկական օգնություն և սպասարկում իրականացնող առողջապահական մարմինների բուժական հիմնարկները:
Քրեակատարողական հիմնարկներում պահվող անձանց առողջության պահպանման իրավունքի իրացումն ապահովելու տեսանկյունից գործուն երաշխիք է հանդիսանում նաև այն, որ առողջապահական մարմինների բուժական հիմնարկներից օգտվելու և այդ նպատակով դրանց բժշկական անձնակազմին ներգրավելու կարգը հաստատում է Հայաստանի Հանրապետության կառավարությունը (ՀՀ քրեակատարողական օրենսգրքի 91-րդ հոդվածի 7-րդ մաս):
Առաջարկվող օրենսդրական փոփոխությամբ որպես նպատակ նախատեսվում է բուժական քրեակատարողական հիմնարկում պահել այն դատապարտյալներին, որոնց առողջական վիճակից ելնելով՝ բժշկական օգնությունը հնարավոր չէ ցուցաբերել քրեակատարողական հիմնարկների բժշկական ստորաբաժանումներում (օրինակ՝ որոշակի վիրահատական միջամտությունների դեպքում):
Այս համատեքստում հարկ է նշել, որ գործող օրենսդրական նորմերն արդեն իսկ հիշյալ նպատակն իրացնելու վերաբերյալ հստակ կարգավորումներ նախատեսել են, ինչն արտահայտվում է «Քրեակատարողական բժշկության կենտրոն» ՊՈԱԿ-ի և դրա ենթակա ստորաբաժանումների միջոցով համապատասխան լիցենզիայի շրջանակներում արտահիվանդանոցային և հիվանդանոցային պայմաններում բժշկական օգնություն և սպասարկում իրականացնելու եղանակով, իսկ համապատասխան լիցենզիայի բացակայության պայմաններում՝ դրա իրականացումը հնարավոր է առողջապահական մարմինների բուժական հիմնարկների կողմից՝ ՀՀ կառավարության կողմից սահմանված կարգով:
Բացի այդ, «Քրեակատարողական բժշկության կենտրոն» պետական ոչ առևտրային կազմակերպություն ստեղծելու մասին ՀՀ կառավարության 2018 թվականի մարտի 1-ի N 204-Ն որոշման մեջ փոփոխություն կատարելու մասին» ՀՀ կառավարության որոշման նախագծի ընդունման անհրաժեշտության մասին հիմնավորումներում արձանագրվել է հետևյալը.
«Կալանավորված անձանց և դատապարտյալներին տրամադրվող արտահիվանդանոցային, ներառյալ շարունակական հսկողության, հիվանդանոցային բժշկական օգնության և սպասարկման ծավալն ու բովանդակությունը համապատասխանեցվել է քաղաքացիների համար նախատեսված՝ պետության կողմից երաշխավորված բժշկական օգնության և սպասարկման ծավալին: Հատկանշական է, դրա արդյունքում կալանավորված անձինք և դատապարտյալները կցագրվել են քրեակատարողական հիմնարկին տարածքային առումով առավել մոտ գտնվող, լիցենզավորված, արտահիվանդանոցային ամբուլատոր-պոլիկլինիկական բժշկական օգնություն և սպասարկում իրականացնող բժշկական հաստատությանը, որտեղ իրականացվում են նեղ մասնագիտական ծառայությունները, այդ թվում՝ նաև լաբորատոր-գործիքային  հետազոտությունները:
Դյուրինացվել է կալանավորված անձանց և դատապարտյալների ուղեգրումը քաղաքացիական բժշկական հաստատություններ՝ այն կազմակերպելով բացառապես բժիշկների կողմից տրված ուղեգրերի վրա, ուղեգրման գործընթացից հանելով լրացուցիչ օղակներին:
ՀՀ արդարադատության նախարարության, «Քրեակատարողական բժշկության կենտրոն» ՊՈԱԿ-ի և ՀՀ առողջապահության նախարարության սերտ համագործակցության արդյունքում էապես փոխվել է ազատազրկված անձանց մասնագիտական բժշկական օգնություն ցուցաբերելու որակը: ՊՈԱԿ-ի աշխատակիցները, համաձայն նախապես մշակված ժամանակացույցի, անցնում են անհրաժեշտ վերապատրաստումներ հանրապետության լավագույն ուսումնական բազաներում: 
Նշված համագործակցության արդյունքում բարելավվել է բժշկական ծառայությունների մատուցման որակը, էականորեն կրճատվել է բժշկական օգնության մատուցման ժամանակահատվածը, այդ թվում՝ պետության կողմից երաշխավորված անվճար բժշկական սպասարկման ուղեգրերով: Նախկին ժամանակներում այն կատարվում էր 1-2 ամսում, իսկ ներկայումս այդ ժամանակահատվածը կրճատվել է և կազմակերպվում է 1 օրում:»
Վերոշարադրյալ հիմնավորումներից ևս տեսանելի է, որ ազատազրկված անձանց մասնագիտական բժշկական օգնություն ցուցաբերելու հարցը ցանկացած պարագայում կարգավորվում է ինչպես «Քրեակատարողական բժշկության կենտրոն» ՊՈԱԿ, այնպես էլ քաղաքացիական բժշկական հաստատությունների կողմից, հետևաբար այս համատեքստում ևս բուժական քրեակատարողական հիմնարկ նախատեսելու անհրաժեշտությունը հիմնավորված չէ:
Բացի այդ, կատարված ուսումնասիրությունները վկայում են, որ տևական ժամանակ որպես բուժական քրեակատարողական հիմնարկ՝ ՀՀ ԱՆ «Դատապարտյալների հիվանդանոց» քրեակատարողական հիմնարկում վիրահատական միջամտություններ չեն կատարվում:
Մասնավորապես, ՀՀ առողջապահության նախարարության «Քրեակատարողական բժշկության կենտրոն» ՊՈԱԿ-ի «Դատապարտյալների հիվանդանոց» ստորաբաժանումից ստացված գրության համաձայն՝ 2019 թվականից մինչ 2023 թվականը վերոհիշյալ ստորաբաժանումում վիրահատություններ չեն կատարվել: ՀՀ ԱՆ Կ-ԲՕ-002584 լիցենզիայի համաձայն՝ կատարվում է ընդհանուր վիրաբուժական կաբինետի համապատասխան ամբողջ ծավալի գործունեություն, որի համաձայն՝ հիվանդները ստանում են սիմպտոմատիկ բուժում, անհրաժեշտության դեպքում կատարվում են փոքր ծավալի վիրահատություններ (վիրակապություն, վերքերի դրենավորում, մշակում):
Հաշվի առնելով վերոգրյալը՝ գտնում ենք՝ քրեակատարողական օրենսդրությամբ առկա են անհրաժեշտ երաշխիքներ քրեակատարողական հիմնարկներում պահվող անձանց արտահիվանդանոցային և հիվանդանոցային պայմաններում բժշկական օգնություն և սպասարկում ստանալու իրավունքի պատշաճ իրացումն ապահովելու համար, հետևաբար, Նախագծի ընդունման անհրաժեշտությունը բացակայում է:

	Չի ընդունվել:
Նախագծի ընդունումը նպատակ է հետապնդում   բուժական քրեակատ արողական հիմնարկում ապահովել պատիժների կատարման կարգն ու պայմանները:
Դատապարտյալների բժշկական օգնությունը և սպասարկումն իրականացնելու է Քրեակատարողական ծառայությունից անկախ գործող մասնագիտացված կազմակերպությունը: 


	
	

	6. Մարդու իրավունքների պաշտպան
 
	29.01.2024

	
	 N 01/13.1/423-2024

	Դիտողություններ և առաջարկություններ չկան:
	 

	7. Առողջապահության նախարարություն
 
	

	Արդարադատության նախարարության 22.12.2023 թվականի թիվ /12.1/54761-2023 գրությամբ Նախագիծը ներկայացվել է կարծիքի: Սահմանված ժամկետում դիտողություններ և առաջարկություններ չեն ներայացվել:
	 

	8.  Վարչապետի աշխատակազմի իրավաբանական վարչություն
 
	28.02.2024

	
	N 02/10.39/7553-2024 

	«Հայաստանի Հանրապետության քրեակատարողական օրենսգրքում լրացումներ և փոփոխություն կատարելու մասին» oրենքի նախագծով (այսուհետ՝ Նախագիծ) առաջարկվում է Արդարադատության նախարարության քրեակատարողական ծառայությունում ստեղծել բուժական քրեակատարողական հիմնարկ: Նախագծի հիմնավորման համաձայն՝ քրեակատարողական հիմնարկներում գտնվող անձանց հիվանդանոցային պայմաններում բժշկական օգնության և սպասարկման պատշաճ կազմակերպման համար նպատակահարմար է Արդարադատության նախարարության քրեակատարողական ծառայությունում ունենալ առանձին քրեակատարողական հիմնարկ, որտեղ պատիժ կկրեն հիվանդանոցային պայմաններում բժշկական օգնության և սպասարկման կարիք ունեցող ազատազրկման դատապարտված անձինք: Սակայն, կարծում ենք՝ ներկայացված հիմնավորումը բավարար չէ նոր քրեակատարողական հիմնարկ ստեղծելու անհրաժեշտությունը փաստելու համար՝ հաշվի առնելով նաև այն, որ ներկայումս էլ գործում է «Քրեակատարողական բժշկության կենտրոն» պետական ոչ առևտրային կազմակերպությունը, որի կառավարումն իրականացնող լիազորված պետական մարմին է ճանաչված Առողջապահության նախարարությանը:
	 Ընդունվել է: 
Նախագծի հիմնավորումը լրամշակվել է:


	Նախագծի 1-ին հոդվածով առաջարկվում է Քրեակատարողական օրենսգրքի (այսուհետ՝ Օրենսգիրք) 19-րդ հոդվածի 5-րդ մասում լրացնել նոր նախադասություն, ըստ որի՝ դատապարտյալի ռիսկերի և կարիքների գնահատման կարգը և պայմանները սահմանում է  Հայաստանի Հանրապետության արդարադատության նախարարը: Մինչդեռ, հաշվի առնելով իրավական որոշակիության սկզբունքը, պարզաբանման կարիք ունի, թե ռիսկերի և կարիքների գնահատման ինչպիսի պայմանների մասին է խոսքը:

	    Ընդունվել է: 
Նախագծից հանվել է պայմաններ բառը:



	[bookmark: _GoBack]8-րդ հոդվածի 2-րդ մասի համաձայն՝ սույն  օրենքի 1-ին հոդվածով նախատեսված իրավական ակտը ընդունվում է սույն օրենքն ուժի մեջ մտնելուց հետո՝ եռամսյա ժամկետում: Մինչդեռ, Նախագծի 2-րդ հոդվածով Օրենսգրքի 57-րդ հոդվածում լրացվող 4-րդ մասով սահմանվում է, որ (…) բուժական քրեակատարողական հիմնարկում դատապարտյալին պահելու պայմանների առանձնահատկությունները սահմանվում են քրեակատարողական հիմնարկների ներքին կանոնակարգով: Ուստի, հիմք ընդունելով «Նորմատիվ իրավական ակտերի մասին» օրենքի 13-րդ հոդվածի 5-րդ մասի դրույթները, կարծում ենք՝ Նախագծի անցումային դրույթներում կա նաև քրեակատարողական հիմնարկների ներքին կանոնակարգում համապատասխան լրացումներ նախատեսող իրավական ակտի ընդունման ժամկետի մասին նշելու անհրաժեշտություն:

	      Ընդունվել է:
Նախագծում կատարվել է համապատասխան փոփոխություն:

